
ք. Իջևան
Օ Ր Ա Կ Ա Ր Գ
2012թ. հուլիսի 13-ին ժ.1700-ին կայացած  մարզխորհրդի նիստի

1. ՀՀ Տավուշի մարզի համայնքների 2012թ. տեղական բյուջեների սեփական եկամուտների առաջին կիսամյակի կատարողականի մասին
Զեկ.` Ռ.Ներսեսյան – ՀՀ Տավուշի մարզպետարանի աշխատակազմի ֆինանսական և սոցիալ-տնտեսական զարգացման վարչության պետ

2. Ընթացիկ հարցեր

ք.Իջևան

Նիստը վարում էր ՀՀ Տավուշի մարզպետ Ա.Ղուլարյանը.

Մարզխորհրդի 63 անդամներից ներկա էին 59-ը:

Նիստին ներկա էր ՀՀ Տարածքային կառավարման նախարարի առաջին տեղակալ
 Վ. Տերտերյանը:

Նիստին ներկա էին  ՀՀ Տավուշի մարզպետի տեղակալները, մարզպետարանի աշխատակազմի ղեկավարը, մարզպետարանի աշխատակազմի վարչությունների պետեր, բաժինների վարիչներ և այլն:
1. ՀՀ  ՏԱՎՈՒՇԻ  ՄԱՐԶԻ  ՀԱՄԱՅՆՔՆԵՐԻ  2012 Թ.  ՏԵՂԱԿԱՆ ԲՅՈԻՋԵՆԵՐԻ ՍԵՓԱԿԱՆ ԵԿԱՄՈՒՏՆԵՐԻ  ԱՌԱՋԻՆ ԿԻՍԱՄՅԱԿԻ ԿԱՏԱՐՈՂԱԿԱՆԻ ՄԱՍԻՆ
-------------------------------------------------------------------------------------------------------------------------------------------

/Զեկ.` Ռ.Ներսեսյան – ՀՀ Տավուշի մարզպետարանի աշխատակազմի ֆինանսական և սոցիալ-տնտեսական զարգացման վարչության պետ /


Զեկուցողը ներկայացրեց, որ մարզի 62 համայնքների 2012 թ. տեղական բյուջեների տարեկան եկամուտների ընդհանուր գումարը նախատեսվել է 2 156.3 մլն. դրամ, այդ թվում սեփական եկամուտները նախատեսվել են 601,1 մլն. դրամ, որը կազմում է ընդհանուր գումարի 27,9 %-ը, իսկ ՀՀ պետական բյուջեից պաշտոնական դրամաշնորհներ նախատեսվել է հատկացնել 1555,2 մլն. դրամ, որից  դոտացիան կազմում է 1523.5 մլն. դրամ, որը կազմում է նախատեսված եկամուտների հանրագումարի 70,6 %-ը:
2012 թվականի հուլիսի 1-ի դրությամբ մարզի համայնքների եկամուտների  փաստացի մուտքը կազմել է 994,5 մլն. դրամ, որը վեց ամսվա նախատեսված եկամուտների 94,3 %-ն  է, իսկ սեփական եկամուտների հավաքագրումը կազմել է 203,7 մլն. դրամ, կամ կատարվել է նախատեսվածի  74,7 %-ը:
Սեփական եկամուտների թերհավաքագրված գումարը կազմում է 69,0 մլն. դրամ, այդ թվում հողի հարկի գծով թերհավաքագրումը կազմել է 47.7 մլն. դրամ, այլ եկամուտների մասով` 12,0 մլն. դրամ, գույքի վարձակալությունից եկամուտների մասով` 7.3 մլն. դրամ, պետական տուրքերի մասով՝ 2.5 մլն. դրամ, գույքահարկի մասով՝  480,0 հազար դրամ, իսկ տեղական տուրքերը 1.0մլն. դրամով ավելի է հավաքագրվել նախատեսված գումարից:
Ս/թ հուլիս ամսվա անցած 11 օրերի ընթացքում համայնքների կողմից մուտքագրված հողի հարկի փաստացի մուտքը կազմել է 3,2 մլն. դրամ գումար, իսկ ամսվա ընթացքում նախատեսված է մուտքագրել 10,7 մլն. դրամ գումար:  Այսինքն մնացած 18 օրվա ընթացքում պետք է հավաքագրվի ևս 7,5 մլն. դրամ գումար: Եթե նկատի ունենանք, որ համայնքները անցած ամիսների ընթացքում ունեն թերհավաքագրված 47,7 մլն. դրամ գումար, ապա ստացվում է, որ հողի հարկի կատարողականը բարձրացնելու նպատակով համայնքների կողմից անհրաժեշտ է մուտքագրել բացի հուլիս ամսվա նախատեսված գումարը ևս 30,0 մլն. դրամ: 

Սեփական եկամուտների (հողի հարկ, գույքահարկ, տեղական տուրքեր, պետական տուրքեր, գույքի վարձակալությունից եկամուտներ)  ամենացածր կատարողական ունեն Չորաթան (8,2%), Զորական (20,3%), Նորաշեն (21,0%), Պտղավան (23,8%), Խաշթառակ (25,5%), Վարագավան (31,8%), Արծվաբերդ (25.3%), Պառավաքար (34,3%) համայնքները,  իսկ թվով 44 համայնքներ էլ ունեն մինչև 80.0 % կատարողական:
Մարզի համայնքների առաջին կիսամյակի սեփական եկամուտները 2011 թ. նույն ժամանակահատվածի համեմատությամբ ավել է հավաքագրվել 4,6 մլն. դրամով, բացառությամբ հողի հարկի, որի մասով պակաս է հավաքագրվել 18,1 մլն. դրամ, այլ եկամուտների մասով՝ 6,5 մլն. դրամ և պետական տուրքի մասով՝ 0,5 մլն. դրամ: 
Սույն թվականի ապրիլի 28-ից ուժի մեջ է մտել «Գույքահարկի եվ հողի հարկի գծով առաջացած ապառքների մասին» ՀՀ օրենքը: Համայնքների ղեկավարներին առաջարկվում է բացատրական աշխատանքներ իրականացնել բնակչության շրջանակներում` հաշվի առնելով, որ 2008 թվականի հունվարի 1-ից մինչև 2010 թվականի դեկտեմբերի 31-ն ընկած հաշվետու ժամանակաշրջանների համար համայնքների վարչական սահմաններում գտնվող (հաշվառված) գույքի և հողի համար գույքահարկի և հողի հարկի գումարները մինչև 2012 թվականի դեկտեմբերի 31-ը ներառյալ վճարած ֆիզիկական անձինք ազատվում են գույքահարկը և հողի հարկը սահմանված ժամկետներում չվճարելու համար 2008 թվականի հունվարի 1-ից մինչև 2010 թվականի դեկտեմբերի 31-ն ընկած հաշվետու ժամանակաշրջանների մասով հաշվարկված և չվճարված տույժերի վճարումից («Գույքահարկի և հողի հարկի գծով առաջացած ապառքների մասին» ՀՀ օրենքի 3-րդ հոդված): 

Օրենքով սահմանված գործընթացների իրականացման նպատակով ընդունվել են  ՀՀ կառավարության 22.06.2012 թ. «Համայնքի ավագանու կողմից գույքահարկի եվ հողի հարկի արտոնություններ սահմանելու կարգը հաստատելու մասին» թիվ 822-Ն և 22.06.2012 թ. «Գույքահարկի եվ հողի հարկի պարտավորությունները տեղեկատվական ավտոմատացված համակարգերից դուրս գրելու կարգը սահմանելու մասին» թիվ 771-Ն որոշումները, որոնք հնարավորություն կտան համայնքներում կիրառել վերը նշված ՀՀ օրենքի պահանջները:

ՀՀ փոխվարչապետ, տարածքային կառավարման նախարար Ա. Գևորգյանի 04.06.2012 թ. թիվ 01/16/2840-12 հանձնարարականի կատարման նպատակով ՀՀ Տավուշի մարզպետի 05.06.2012 թ. համապատասխան գրություններով մարզի սահմանամերձ թվով 23 համայնքներին է տրամադրվել ՀՀ ֆինանսների նախարարի 28.04.2012 թ. թիվ 386-Ն հրամանով հաստատված կարգը և համապատասխան հավելվածները, որոնց ներկայացման համար ժամկետ է սահմանվել մինչև սույն թվականի հուլիսի 20-ը: Առ այսօր պահանջվող տեղեկատվությունը մարզպետարան են ներկայացրել Ն. Կ. Աղբյուր, Չինարի, Չորաթան և Ոսկեպար համայնքները: 

Համայնքների ղեկավարներին առաջարկվում է պահանջվող տեղեկատվությունները ներկայացնել մարզպետարան սահմանված ժամկետում ՀՀ տարածքային կառավարման նախարարություն ներկայացնելու համար:

2012 թ. հուլիսի 10-ի դրությամբ մարզի համայնքներն ամբողջությամբ վճարել են համայնքների աշխատակազմերի և ենթակա հիմնարկների ընթացիկ տարվա աշխատավարձերը: 

ՀՀ կառավարության 24.05.2012 թ. թիվ 711-Ն որոշմամբ Բերքաբեր համայնքին  նախատեսվել է ընթացիկ սուբվենցիա՝ 3307,8 հազար դրամ նախորդ տարիներից առաջացած աշխատավարձի և սոց.վճարի պարտքերի մարման նպատակով, որը ամբողջությամբ  մարվել է:
Ս/թ հուլիսի 13-ի դրությամբ մարզի համայնքների նախորդ տարիներից կուտակված պարտքեր չկան:

 ՀՀ Տավուշի մարզպետարանը պատրաստ է մարզի համայնքներին ցուցաբերելու մեթոդական և խորհրդատվական օգնություն: 
Տավուշի մարզպետ Արմեն Ղուլարյանը նշեց, որ բոլոր համայնքների ղեկավարները շատ լավ տեղեկացված են, որ տեղական բյուջեների լրացման հարցը գտնվում է հանրապետության ղեկավարության խիստ ուշադրության կենտրոնում, տարվա ընթացքում բազմիցս հարցը քննարկվել է ՀՀ փոխվարչապետ, տարածքային կառավարման նախարար Արմեն Գևորգյանի մոտ, տեղերում` նախարարի առաջին տեղակալ Վաչե Տերտերյանի մասնակցությամբ: Բայց ինչպես ցույց են տալիս տվյալները, որոշ համայնքների ղեկավարներ անտարբեր են հարցի նկատմամբ:
Շատ քիչ ժամանակ է մնում համայնքներին սեփական եկամուտների կատարման համար, հատկապես, որ առաջիկայում ՏԻՄ ընտրություններ են: Այնպես որ, պետք է բոլոր ջանքերը ներդնել:
    Տարածքային կառավարման նախարարի առաջին տեղակալ Վաչե Տերտերյանը նշեց, որ պետությունն իր պարտավորությունները համայնքների բյուջեների մասով ամբողջովին կատարում է, իսկ շատ համայնքներ թերանում են: Անընդունելի է, որ հատկապես այն համայնքներում, որտեղ պետության, միջազգային կազմակերպությունների կողմից բավականին թվով ծրագրեր են կատարվում, համայնքի ղեկավարը չի կարողանում հավաքագրել սեփական եկամուտները: Պարոն Տերտերյանը տեղեկացրեց, որ բոլոր կազմակերպություններն այլևս սկզբունք են ընտրել և որևէ համայնքում ծրագիր չեն իրականացնի, եթե նրա սեփական եկամուտների կատարումը 80 տոկոսի շեմը չի անցնում: Նախարարի տեղակալը առաջարկեց առաջիկա ժամանակն առավելագույնս արդյունավետ օգտագործել և ապահովել հավաքագրումը:

Առաջարկվեց.

Մարզի  համայնքների ղեկավարներին`

· Ձեռնարկել միջոցառումներ 2012 թվականի տեղական բյուջեներով նախատեսված սեփական եկամուտները եռամսյակային համամասնություններով սահմանված չափաքանակներին համապատասխան հավաքագրելու ուղղությամբ:
· Հետևողական աշխատանքներ տանել համայնքների միությունների հետ «Գույքահարկի եվ հողի հարկի գծով առաջացած ապառքների մասին» ՀՀ օրենքով նախատեսված փոփոխությունները իրականացնելու համար:
· «Համայնքի բյուջեի եկամուտները նվազեցնող` Հայաստանի Հանրապետության օրենքների կիրարկման արդյունքում համայնքների 2011 թվականի բյուջեների եկամուտների կորուստների հաշվարկ​ման հիմքում դրվող ելակետային տվյալների ցանկի, դրանք հաշվարկելու կարգի, ներկայաց​ման ձևի, այն լրացնելու կարգի և ներկայացնելու ժամկետների մասին» N 386-Ն հրամանով սահմանված հավելվածները մինչև սույն թվականի հուլիսի 20-ը ներկայացնել մարզպետարան: 
· Սեփական եկամուտների մինչև 50 % կատարողական ունեցող համայնքների ղեկավարներին առաջարկել կտրուկ միջոցներ ձեռնարկել տեղական բյուջեներով նախատեսված սեփական եկամուտների հավաքագրումն ապահովելու ուղղությամբ:

· Որոշման  կատարման  հսկողությունը  դնել  մարզպետարանի  աշխատակազմի  ֆինանսական  և  սոցիալ-տնտեսական  զարգացման  վարչության  պետ  Ռ. Ներսեսյանի վրա:

